
SOLIY TA’LIM MUASSASALARIDA MOLIYAVIY 

NAZORATNING NAZARIY-USLUBIY ASOSLARI
Karaev Payzillaxon Yusufxonovich

Toshkent davlat iqtisodiyot universiteti  mustaqil izlanuvchisi

Annotatsiya: Ushbu maqolada oliy ta’lim muassasalarida moliyaviy nazoratning nazariy-uslubiy asoslari oʻrganilgan 
boʻlib, mazkur mavzuga doir xorijiy va mahalliy iqtisodchi olimlarning asarlari hamda tadqiqot ishlarida keltirilgan nazariy 
qarashlari bayon etilgan. Shuningdek, maqolada oliy ta’lim sohasida moliyaviy-iqtisodiy mexanizmini tashkil qilish modeli 
yoritilgan, shu bilan birga, davlat moliyaviy nazoratining hozirgi kundagi ustuvorligi ochib berilgan boʻlib, tahlillar natijasida 
olingan tashkiliy-huquqiy va nazariy mulohazalar asosida xulosa va takliflar shakllantirilgan.

Kalit soʻzlar: Oliy ta’lim muassasalari OTM (Oliy ta’lim muassasalari), byudjet nazorati, moliyaviy nazorat,  mexanizm, 
boshqaruv nazorati, byudjet mablagʻlari.

Abstract: In this article, the theoretical and methodological foundations of financial control in higher education institutions 
are studied, and the theoretical views presented in the works and research works of foreign and local economists on 
this topic are described. Also, the article describes the model of organization of the financial and economic mechanism 
in the field of higher education, at the same time, the current priority of state financial control is revealed, conclusions 
and proposals are formed based on the organizational, legal and theoretical considerations obtained as a result of the 
analysis.

Key words: Higher education institutions HEIs (Higher education institutions), budget control, financial control, mechanism, 
management control, budget funds.

Аннотация: В данной статье изучены теоретические и методологические основы финансового контроля в высших 
учебных заведениях, а также описаны теоретические взгляды, представленные в трудах и исследованиях зару-
бежных и отечественных экономистов по данной теме. Также в статье описана модель организации финансово-э-
кономического механизма в сфере высшего образования, при этом выявлены актуальные приоритеты государ-
ственного финансового контроля, сформированы выводы и предложения на основе организационно-правовых и 
теоретических соображения, полученные в результате анализа.

Ключевые слова: Высшие учебные заведения (ВУЗы), бюджетный контроль, финансовый контроль, механизм, 
управленческий контроль, бюджетные средства.

K I R I S H
Jahonda davlatlarning keyingi yillardagi rivojlanishida oliy ta’lim tizimini moliyalashtirish koʻp modelli bozor 

munosabatlariga asoslangan boʻlib, oliy ta’lim tizimini davlat tomonidan moliyalashtirish darajasi kamayib borishi 
va xususiy moliyalashtirishning oʻsib borishiga asoslanadi. Shuningdek, bugungi kunda jahonda kechayotgan 
globallashuv va texnologik qurollanish bosqichida ilm-fan, real ishlab chiqarish va texnika-texnologiyalarning 
rivojlanishi natijasida mamlakatda yuqori bilimli, intellektual salohiyatli kadrlarga talab tobora ortib bormoqda. 
Yana shuni ham alohida ta’kidlash oʻrinliki, oliy ta’lim muassasalarini boshqarishning an’anaviy usullari oʻz 
dolzarbligini yoʻqotganligi va ta’lim muassasasini rivojlantirishning umumiy iqtisodiy muammolarini hal etishga 
toʻliq yordam bermayotganligi sababli innovasion rivojlanishni ta’minlashga qaratilgan, korporativlashtirishga 
asoslangan zamonaviy boshqaruv texnologiyalarining yangi boshqaruv paradigmasini shakllantirish zarurati 
tugʻildi.  

Shu sababli Oʻzbekiston Respublikasi Prezidentining 2021-yil 24-dekabrdagi “Davlat oliy ta’lim muassasa-
larining akademik va tashkiliy-boshqaruv mustaqilligini ta’minlash boʻyicha qoʻshimcha chora-tadbirlar toʻgʻrisida 
[1]1”gi PQ-60-sonli va “Davlat oliy ta’lim muassasalariga moliyaviy mustaqillik berish chora-tadbirlari toʻgʻrisida 
[2]2”gi PQ-61-sonli qarorlarining qabul qilinishi bugungi kundagi oliy ta’lim tizimini isloh qilishda qoʻyilgan zaruriy 
qadamlardan biri desak yanglishmaymiz.

A D A B I Y O T L A R  S H A R H I
Oliy ta’lim muassasalarining moliyaviy manbalari boʻyicha xarajatlar hisobi va nazorati E.Bracci,  

C.Humphrey, J.Moll, I.Steccolini [3],  C.Guthrie, L.Jones, O.Olson [4], Yu Biondi [5] kabi xorijlik olimlar tomonidan 
tadqiq etilgan. Oliy ta’lim muassasalarining moliyaviy manbalari boʻyicha xarajatlar hisobini yuritish hamda 

1 https://lex.uz/uz/docs/-5793261
2 https://lex.uz/uz/docs/-5793251

moliyaviy nazoratini takomillashtirishning ayrim masalalari MDH olimlaridan L.N. Alexina [6], O.E. Kachkova 
[7], M.A. Ryabova [8] ilmiy asarlarida atroflicha oʻrganilgan.

Mahalliy iqtisodchi olimlardan R.D. Doʻsmuratov [9], S.Buzrukxonov [10], S.U.Mehmonovlarning [11] ilmiy 
izlanishlarida oliy ta’lim muassasalarining moliyaviy manbalari boʻyicha xarajatlar hisobi hamda ularning moli-
yaviy nazorati bevosita va bilvosita tahlil qilingan.

T A D Q I Q O T  M E T O D O L O G I YA S I
Ushbu maqolada OTMlarida moliyaviy nazoratning nazariy-uslubiy asoslarini ifodalovchi manbalarinining 

tahliliga bagʻishlangan xorijiy va mahalliy olimlarning ilmiy asarlari va tadqiqot ishlari keltirilgan boʻlib, tad-
qiqot metodologiyasi sifatida grafika usulda guruhlashtirish, iqtisodiy-statistik tahlil hamda sintezlash, mantiqiy 
fikrlash kabi iqtisodiy tadqiqot usullaridan keng foydalanildi.

T A H L I L  V A  N A T I J A L A R  M U H O K A M A S I
Bugungi kunda oliy ta’lim muassasalarida byudjet mablagʻlaridan samarali foydalanish, byudjet mablagʻlari 

maqsadli ishlatilishini ta’minlash va ularni doimiy nazorat qilib borish muhimdir. Shuningdek, davlat byudjetidan 
ajratiladigan mablagʻlarning salmoqli qismi ta’lim sohasiga yoʻnaltirilishini hisobga olib, oliy ta’lim  muassasala-
rining moliyaviy manbalari boʻyicha xarajatlarni turkumlash, ular hisobini yuritishning yangi yoʻnalishlarini ishlab 
chiqish dolzarbdir. Oliy ta’lim tashkilotlarida byudjet va byudjetdan tashqari mablagʻlar boʻyicha xarajatlar va 
daromadlar smetasi tuziladi hamda smeta ijrosini ta’minlash boʻyicha mavjud me’yoriy-huquqiy hujjatlar aso-
sida buxgalteriya hisobi yuritiladi.

Jamiyatning bozor iqtisodiyotiga oʻtishi oliy ta’lim sohasida moliyaviy-iqtisodiy mexanizm tashkil qilini-
shining yangi modelini qabul qilish va mustahkamlashni talab qiladi. 

.
1-rasm. Oliy ta’lim sohasida moliyaviy-iqtisodiy mexanizmini tashkil qilish modeli [12].

OTMlar rivojlanishiga oʻz tabiatiga koʻra notijorat tuzilmalar maqomini berish, bunda tijorat va notijorat 
faoliyat bir-birini toʻldirishi tamoyili va tijorat faoliyati daromadini notijorat xoʻjalikka, ya’ni bunday faoliyatdan 
olingan daromadlar ta’lim muassasalariga qayta sarmoyalanishi tamoyiliga asoslanishi kerak. Shu oʻrinda aytish 
lozimki, moliyaviy nazoratning paydo boʻlishi va rivojlanishi davlat moliya tizimini tashkil etish va rivojlantirish 
bilan chambarchas bogʻliq. Moliyaviy nazoratni tashkil etish moliyaviy resurslarni boshqarishning majburiy ele-
menti hisoblanadi. Bunday boshqaruv kompaniya oldidagi javobgarlikni aks ettiradi. Nazorat yakuniy maqsad 
hisoblanmaydi. Nazorat boshqaruv tizimining tarkibiy qismi boʻlib, mamlakat iqtisodiyoti va moliya tizimining 
samarali faoliyat yuritishining zaruriy shartidir. Moliyaviy nazorat jamiyatning ijtimoiy-iqtisodiy rivojlanishini 
boshqarish ustidan davlat nazoratining tarkibiy elementi hisoblanadi.

2-rasm. Davlat moliyaviy nazoratining hozirgi kundagi ustuvorligi [12].

SHozirgi vaqtda moliyaviy nazoratning asosiy maqsadi oʻrganilayotgan ob’ektda mavjud boʻlgan ishlarning 

haqiqiy holatini ob’ektiv oʻrganish, boshqaruv qarorlarini qabul qilish va bajarishga salbiy ta’sir koʻrsatadigan 
omillarni aniqlash yoki oldini olishdir.

Oliy ta’lim muassasalari faoliyatiga korporativ boshqaruv standartlarini joriy etish intellektual kapitalni 
shakl lantirish, yangi bilimlar va ilmiy ishlanmalarni tijoratlashtirishni ta’minlash orqali raqobatbardoshlikni 
kuchaytirish uchun zarur shart-sharoitlar yaratadi. Shuni ham ta’kidlash kerakki, oliy ta’lim muassasalarini kor-
porativlashtirish asosida boshqarish bozor ishtirokchilari oʻrtasidagi munosabatlarning institusional xususiyatini 
hisobga oladi. Institusional tuzilma zamonaviy sharoitda ta’lim xizmatlari bozori faoliyatining belgilovchi xusu-
siyatlaridan biri ekanligi aksiomadir. Shu sababli oliy ta’lim muassasalarini korporativlashtirishga asoslangan 
boshqaruvdagi oʻzgarishlar institusional muhit omillarini hisobga olishi kerak. Ularning tarkibiy va funksional 
oʻzgarishlari institusional tartibga solishning moslashuvchan mexanizmlarini ishlab chiqishni talab qiladi.

 A.V.Vahobov va T.S.Malikovlarning fikricha, “barcha xoʻjalik yurituvchi sub’ektlarning moliyaviy faoliyatini 
nazorat qilish  (davlat, korxona va tashkilotlar) turli darajadagi qonun chiqaruvchi va ijro etuvchi hokimiyat 
organlari, shuningdek, maxsus tashkil etilgan institutlar tomonidan amalga oshiriladigan moliyaviy nazoratdir. 
Bu nazorat, eng avvalo, mablagʻlarni shakllantirish va ulardan foydalanish jarayonida moliya-xoʻjalik qonunchi-
ligiga rioya etilishi, moliyaviy-xoʻjalik operasiyalari samaradorligini baholash hamda sarflangan xarajatlarning 
maqsadga muvofiqligini nazorat qilishni oʻz ichiga oladi [13]”. 

 Tadqiqotchi E.A.Voznesenskiy qayd etishicha, “davlat moliya nazoratidan koʻzlangan maqsad mikro va 
makro darajada  moliyaviy xarajatlar haqida tezkor ma’lumotga ega boʻlish, qonunbuzarliklarning oldini olish 
uchun moʻljallangan, moliyaviy resurslar boshqarilishini ta’minlaydigan qarorlar qabul qilib, yangi vazifalar bel-
gilashdir [14]”.

Oʻzbekistonda iqtisodiy islohotlarning chuqurlashuvi sharoitida davlat moliya nazoratini tashkil qilishning 
huquqiy asoslari, uni tashkil qilishni rivojlantirish, taraqqiyotning hozirgi davridagi vazifalari, bajariladigan ishlar 
mazmuni, natijalari muayyan darajada tadqiq qilingan. Davlat moliya nazorati vazifalari va mohiyati boʻyicha 
yagona metodika mavjud boʻlmaganligi uchun iqtisodchi olimlar orasida turli  munozarali fikrlar mavjud. Eng 
muhimi,  yagona ilmiy  asosga ega boʻlmagan yondashuvlar amaliyotda ham uchraydi.  

Shunday qilib, oliy ta’lim muassasalarini korporativ boshqarish xususiyatlarining jahon tajribasini oʻrganish 
hamda Iqtisodiy hamkorlik va taraqqiyot tashkilotini korporativ boshqaruv tamoyillarining tahlili shuni koʻrsata-
diki, hozirgi vaqtda ularni Oʻzbekiston oliy ta’lim muassasalarida toʻliq amalga oshirish imkoni mavjud emas. 
Biroq Oʻzbekiston Respublikasi hukumati tomonidan Davlat oliy ta’lim muassasalarining akademik va tash-
kiliy-boshqaruv mustaqilligini ta’minlash boʻyicha amalga oshirilayotgan ishlar kelgusida mahalliy oliy ta’lim 
muassasalari faoliyatini korporativ boshqaruv tamoyillariga asoslangan holda tashkil etishning huquqiy-me’yoriy 
asoslarini yaratadi. 

X U L O S A  V A  T A K L I F L A R
Xulosa qilib aytish mumkinki, davlat moliyaviy nazorati byudjet tashkilotlari, byudjetdan mablagʻ oluvchilar 

va davlat maqsadli jamgʻarmalar byudjetining moliyaviy operasiyalari samaradorligini tahlil qiluvchi, ularning 
belgilangan qonunchilik doirasida amalga oshirilishini ta’minlovchi va ularni yanada takomillashtirish boʻyicha 
takliflar ishlab chiqadigan mas’ul organlarning aniq maqsadli faoliyatidir. Shuningdek, dastlabki bosqichda 
qabul qilingan me’yorlardan chetga chiqish va qonun normalari buzilishining oldini olish, moddiy resurslardan 
foydalanish samaradorligini oshirish va shu tariqa samaradorlikni oshirish uchun koʻpaytirish va tejash xara-
jatlarini aniqlaydi.  Shuningdek, oliy ta’lim muassasalari va tashkilotlari moliyaviy faoliyatini tashkil etish, moli-
yalashtirish manbalari hamda moliyaviy rejalashtirish orqali moliyalashtirish yoʻnalishlarini belgilash ularning 
tashkiliy-huquqiy shakli, egalik huquqi, tijorat yoki notijorat maqsadlari xususiyatlaridan kelib chiqqan holda 
yoʻlga qoʻyilishi kerak.

